
MIRATIMIN E PROGRAMIT TË VEPRIMIT 3-VJEÇAR, PËR VITET 2022 – 2024, NË ZBATIM TË STRATEGJISË MINERARE

I. QËLLIMI I PROJEKTVENDIMIT DHE OBJEKTIVAT QË SYNOHEN TË ARRIHEN

Qëllimi i hartimit të këtij projektvendimi është miratimi i programit të veprimit për zbatimin e strategjisë minerare, si një dokument afatmesëm i planifikimit minerar, që hartohet në bazë të strategjisë minerare dhe është i vlefshëm për një periudhë 3-vjeçare.

Ky projektvendim është hartuar referuar nenit 8, pika 4, të ligjit nr. 10304, datë 15.07.2010, “Për sektorin minerar në Republikën e Shqipërisë”, të ndryshuar. 

II. VLERËSIMI I PROJEKTVENDIMIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Projektvendimi i Këshillit të Ministrave i propozuar është parashikuar në planin analitik të projektakteve të Ministrisë së Infrastrukturës dhe Energjisë për vitin 2022.

III. PËRPARËSITË, PROBLEMATIKAT, EFEKTET E PRITSHME TË KËTIJ PROJEKTVENDIMI

Programi i veprimit për zbatimin e strategjisë minerare është dokumenti afatmesëm i planifikimit minerar, për periudhën 3 (tre) vjeçare 2022 – 2024, që hartohet në bazë të strategjisë minerare, e cila përcakton politikat dhe programet e veprimit dhe kërkon të realizojnë zhvillimin e qëndrueshëm të burimeve minerare ekzistuese dhe në perspektivë, në përputhje me zhvillimet e reja të ekonomisë shqiptare, në respekt të mjedisit ku jetojmë.

Ky program përmban drejtimet kryesore të zhvillimit të sektorit minerar për periudhën 3 (tre) vjeçare 2022 - 2024. Gjithashtu, në program janë përcaktuar zonat minerare për të cilat do të jepen lejet minerare, përmes procesit të konkurrimit apo procedurave të hapura, si dhe zonat minerare të rrezikshme, për të cilat ndalohet dhënia e të drejtave minerare.
Duke marrë në konsideratë rrezikshmërinë që paraqesin këto zona, në projektvendim është parashikuar përditësimi i tyre nga strukturat përgjegjëse AKBN, SHGJSH dhe AKSEM dhe ky aneks i përditësuar do të publikohet në faqen zyrtare të Ministrisë.

Gjithashtu projektvendimi parashikon shpalljen si zona të reja konkurruese të zonave minerare, të cilave ju është revokuar leja minerare apo mund t’u revokohet leja minerare për shkaqe ligjore, pavarësisht se nuk janë përfshirë në  programin e veprimit për zbatimin e strategjisë minerare për periudhën 3 (tre) vjeçare 2022-2024. Ky parashikim mundëson shfrytëzimin në kohë sa më të shkurtër të këtyre burimeve natyrore. 

IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektvendimi është në përputhje me Kushtetutën, nenin 8, pika 4, të ligjit nr. 10304, datë 15.07.2010, “Për sektorin minerar në Republikën e Shqipërisë”, të ndryshuar.
V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE 
Ky projektvendim nuk ka për qëllim përafrimin e legjislacionit me Acquis Communautaire.

VI. PËRMBLEDHJE SHPJEGUESE E PËRMBAJTJES SË PROJEKTVENDIMIT

Projektvendimi përmban programin e veprimit për zbatimin e strategjisë minerare për një periudhë 3-vjeçare. Në pikën 1 të projektvendimit janë përcaktuar drejtimet kryesore të zhvillimit të sektorit minerar për periudhën 3 (tre) vjeçare 2022-2024.
Në pikën 2 të projektvendimit përcaktohet se zonat minerare për të cilat do të jepen lejet minerare, përmes procesit të konkurrimit apo procedurave të hapura për periudhën 3 (tre) vjeçare 2022 – 2024, janë të detajuara në aneksin Nr. 1, bashkëlidhur këtij projektvendimi. Pika 3 e projektvendimit përcakton se zonat minerare të cilat kalojnë në procedurë konkurruese, si dhe zonat e hapura caktohen në planin vjetor minerar. Përcaktimi i zonave në zona konkurruese dhe të hapura bëhet në bazë të vlerësimit të strukturave përgjegjëse (AKBN, SHGJSH).

Gjithashtu në projektvendim janë përcaktuar edhe drejtimet e veprimtarisë studimore gjeologjike gjatë periudhës 3 vjeçare, të cilat janë rivlerësimi i resurseve minerare, monitorimi i vazhdueshëm i ujërave nëntokësorë dhe realizimi i studimeve dhe të projekteve për emergjencat civile.

Në pikën 6, të projektvendimit janë përcaktuar zonat e rrezikshme, sipas aneksit 2 të këtij projektvendimi, gjithashtu duke marrë në konsideratë rrezikshmërinë që paraqesin këto zona, në projektvendim u parashikua përditësimi i tyre nga strukturat përgjegjëse AKBN, SHGJSH dhe AKSEM dhe publikimi i aneksit të përditësuar në faqen zyrtare të Ministrisë.

Në pikën 7 të projektvendimit parashikohet shpallja si zona të reja konkurruese të zonave minerare, në të cilat është revokuar leja minerare apo mund të revokohet leja minerare për shkaqe ligjore, pavarësisht se nuk janë përfshirë në  programin e veprimit për zbatimin e strategjisë minerare për periudhën 3 (tre) vjeçare 2022-2024. Ky parashikim mundëson shfrytëzimin në kohë sa më të shkurtër të këtyre burimeve natyrore.

VII. INSTITUCIONET DHE ORGANET QË NGARKOHEN PËR ZBATIMIN E VENDIMIT

Institucionet kryesore që ngarkohen për zbatimin e këtij vendimi janë Ministria e Infrastrukturës dhe Energjisë dhe strukturat përgjegjëse në varësi të saj si Agjencia Kombëtare e Burimeve Natyrore, Shërbimi Gjeologjik Shqiptar dhe Autoriteti Kombëtar për Sigurinë dhe Emergjencat në Miniera.

VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTVENDIMIT

Projektvendimi është hartuar nga strukturat përkatëse të fushës minerare të Ministrisë së Infrastrukturës dhe Energjisë, në bashkëpunim me strukturat përgjegjëse në varësi të saj AKBN, AKSEM dhe SHGJSH.
Projektvendimi është dërguar për mendim në Ministrinë e Drejtësisë, Ministrinë e Turizmit dhe Mjedisit, Ministrinë e Financave dhe Ekonomisë, Ministrinë e Bujqësisë dhe Zhvillimit Rural, Ministrinë e Kulturës dhe Ministrinë e Brendshme. 
Ministria e Drejtësisë, me shkresën e datës 23.03.2022 të dërguar nëpërmjet sistemit e-aktet është shprehur dakord duke sugjeruar  se

“Në pikën 3, të nenit 8, të ligjit nr.10304, datë 15.07.2010 “Për sektorin minerar në Republikën e Shqipërisë”, të ndryshuar, janë parashikuar pikat që duhet të përmbajë programi i veprimit për zbatimin e strategjisë minerare. Në këto kushte, rekomandojmë që kjo përmbajtje të reflektohet dhe në projektvendimin e përcjellë sipas specifikimeve përkatëse”.
Sqarojmë se pikat që parashikon që duhet të jenë pjesë e planit janë pjesë përbëse në përmbajtje të projektaktit ose dhe në anekset e tij. 

Ministria e Kulturës me shkresën e datës 24.03.2022 është shprehur dakord me sugjerimet si vijon:

1. Në germën “b” të pikës 1 mbas togfjalëshit “...dëmtimet mjedisore..” të shtohet edhe togfjalëshi “..të trashëgimisë kulturore”. 
2. Të shtohen në përmbajtjen e projektvendimit parashikimet si vijon: 

“Zonat e reja të parashikuara për shfrytëzim minerar dhe zonat që shfrytëzohen tashmë, përpara se të pajisen me leje, duhet të paraqiten për vendimmarrje pranë Sekretarisë Teknike të Këshilli Kombëtar i Trashëgimisë Kulturore Materiale, (KKTKM-së)”. 
“Përpara shfrytëzimit minerar duhet të bëhet vlerësimi i potencialit arkeologjik sipas ligjit 27/2018 "Për Trashëgiminë Kulturore dhe Muzetë". 
Autoritetet përgjegjëse caktojnë një zonë tampon dhe vlerësojnë ndikimin e vibracioneve, të shkaktuara nga makineritë e rënda në territorin përreth, pasurive kulturore.

Në lidhje me komentin e parë, sqarojmë se është marrë në konsideratë duke shuar togfjalëshin e kërkuar nga ana e MK.
Lidhur me komentin e dytw sqarojmw në projektvendim pjesë përbërëse janë edhe anekset në të cilat përcaktohen zonat që janë parashikuar të jepen me procedurë konkuruese apo si zona të hapura. Këto zona janë të përcaktuara me koordinata dhe janë lehtësisht të verifikueshme nga ana juaj për të kryer vlerësimin e potencialit arkeologjik, ose për të përcaktuar një zone pampon. Nësë ju vlerësoni se ndonjë nga zonat mund të sjell problem në objektet e trashgimisë kulturore mund të propozoni të mos jetë pjesë e këtij projektvendimi. 

Në lidhje me zonat minerare të cilat janë aktualisht në shfrytëzim, ju bëjmë me dije se asnjë subjekt nuk mund të shfrytëzojë një zonë minerare nëse nuk është i pajisur me leje minerare. Subjekteve u lind e drejta e shfrytëzimit të zonave minerare pas pajisjes me leje minerare nga QKB.

Ministria e Bujqësisë dhe Zhvillimit Rural me shkresën e datës 28.03.2022 është shprehur dakord me sugjerimi si vijon:

 Në pikën 1, të projektvendimit pas shkronjës “gj” të shtohet shkronja “h” me këtë përmbajtje: “Mbrojtja e tokës bujqësore nga dëmtimet”, sipas përcaktimit të dhënë në Ligjin nr. 9244, datë 17.6.2004 “Për mbrojtjen e tokës bujqësore”, të ndryshuar.

Lidhur me këtë koment, sqarojmë se është marrë në konsideratë duke shtuar në përmbajtje të projektvendimit sa kërkuar nga MBZHR.

Ministria e Brendshme me shkresën e datës 23.03.2022, dërguar nëpërmjet sistemit e-aktet është shprehur dakord duke sugjeruar si vijon:
Projektvendimi të dërgohet për konsultim në Këshillin Konsultativ të Qeverisjes Qendrore me Vetëqeverisjen Vendore, bazuar në vendimin nr. 910, datë 21.12.2016 “Për çështjet, objekt konsultimi, dhe strukturën, procedurën, formën, mënyrën e organizimit e të funksionimit të Këshillit Konsultativ të Qeverisjes Qendrore me Vetëqeverisjen Vendore”, pasi ka ndikim të drejtpërdrejtë në njësitë e vetëqeverisjes vendore.

Lidhur me këtë koment sqarojmë se është marrë në konsideratë, dhe projekakti është dërguar për mendim në Agjencinë për Mbështetjen e Vetëqeverisjes Vendore. 

Ministria e Financave dhe Ekonomisë, me shkresën e datës 25.03.2022 dërguar nëpërmjet sistemit e-aktet është shprehur si vijon:

 Plani i Veprimit që paraqitet në këtë projektvendim nevojitet të rishikohet duke paraqitur për çdo objektiv të parashikuar në përmbatjen e tij, produktet, strukturat përgjegjëse për zbatimin, afatin kohor dhe koston respektive. Ky është një standard i ndjekur deri tani me të gjitha dokumentat strategjike dhe planet respektive të veprimit të hartuara nga Ministritë e Linjës dhe Institucionet Qendrore për të bërë të mundur dhe analizen financiare të qëndrueshmërisë së planit si dhe vlerësimin e performances së tij. 

Ndërkohe, pavarësisht se në relacionin shpjegues të projektaktit citohet që projektvendimi nuk shoqërohet me shpenzime financiare për buxhetin e shtetit, ne vlerësojme që në këtë raport duhet të saktësohet që Plani ka kosto financiare (mbase nuk ka kosto të shtuara financiare) dhe të qartësohet ku është planifikuar kjo kosto në dokumentin buxhetor afatmesëm 2022-2024 për MIE. Kjo për të garantuar që Objektivat/Masat e këtij plani veprimi kanë mbështetje financiare për t’u realizuar. 

Së fundi, në pikën 8 të planit 3-vjecar parashikohet si objektiv që “Produkti vjetor minerar parashikohet me një rritje deri në 5% në vit”, vërejmë se nuk është i planifikuar në dokumentin e PBA 2022-2024 të MIE-s as si objektiv dhe as si tregues performance. Sugjerojmë që kjo masë të evidentohet në dokumentin e PBA 2022-2024 për nga rëndësia që paraqet duke bërë të mundur kështu dhe ndjekjen në mënyre dinamike të performancës së tij.

Lidhur me kërkesat dhe vërejtjet e MFE sqarojmë se:

Në këtë projektvendim janë përcaktuar drejtimet kryesore në të cilat do zhvillohet sektori minerar gjatë 3 vjecarit 2022-2024. Realizimi i objektivave në këto drejtime  realizohet nëpërmjet bashkëpunimit ndërmjet disa institucioneve siç janë Ministria e Infrastrukturë dhe Energjisë, Shërbimi Gjeologjik Shqiptar, Agjensia Kombëtare e Burimeve Natyrore, Autoriteti Kombëtar për Sigurinë dhe Emergjencat në Miniera, si dhe subjekteve private te cilet kane lejet e shfrytezimit.

Ministria e Infrastrukturë dhe Energjisë, Shërbimi Gjeologjik Shqiptar  dhe Autoriteti Kombëtar për Sigurinë dhe Emergjencat në Miniera janë institucione buxhetore dhe realizojnë disa prej objektivave nëpërmjet drejtorive përkatëse minerare. 

Objektivat e cituara në programin 3 vjeçar janë të lidhura me njëra tjetrën dhe një objektiv mund të përfshijë më shumë se një institucion në realizimin e tij dhe është e pamundur të bësh kostimin e cdo objektivi apo produkti. Per shembull:

Pika 1.a, “Shfrytëzimi racional i rezervave minerare dhe mirëadministrimi i kësaj pasurie kombëtare” realizohet nga subjektet private nepermjet shfrytezimit te burimeve minerare dhe nen mbikqyrjen e Ministrise se Infrastrukturë dhe Energjisë dhe strukturave te saj pergjegjese.

Pika 1.b, “Zhvillim i veprimtarive minerare duke përdorur teknologji bashkëkohore që të parandalojnë dëmtimet mjedisore, shkarkimet në mjedis etj.”, ky objektiv realizohet nga subjektet private me leje minerare, nen mbikqyrjen e AKBN, SHGJSH, MIE dhe Ministrise se Turizmit e Mjedisit, si dhe strukturave te saj perkatese.

Pika 1. c., “Mbrojtja e jetës së njerëzve dhe mjedisit”, ky objektiv realizohet nepermjet subjekteve private, me monitorimin edhe te strukturave perkatese AKBN, SHGJSH, AKSEM, MIE dhe Ministrise se Turizmit e Mjedisit, si dhe strukturave te saj perkatese.

Pika 1. ç., “Zhvillim i aktivitetit minerar me ndikim minimal në mjedis.”, ky objektiv realizohet nepermjet subjekteve private, me monitorimin edhe te strukturave perkatese AKBN, SHGJSH, AKSEM, MIE dhe Ministrise se Turizmit e Mjedisit, si dhe strukturave te saj perkatese.

AKBN kryen monitorimin dhe ne PBA ka te financuar nga buxheti i shtetit projektin “Raport vjetor mbi gjëndjen mjedisore ne industrinë minerare dhe metalurgji”, me kosto 4 milion ne vit.

Pika 1.d,”Promovimi i riciklimit dhe përdorimit të produkteve sekondare”. Ky objektiv realizohet ne bashkepunimin AKBN, SHGJSH, MIE. 

Pika 1.dh, “Përmirësimi dhe modernizimi i vazhdueshëm i bazës logjistike të institucioneve minerare.”, per realizimin e ketij objektivi jane parashikuar ne PBA, 11 milion leke per vitin 2022, 13 milion leke per vitin 2023 dhe 17,5 milion leke per vitin 2024.

Pika 1.e, “Realizimi i studimeve dhe projekteve përgjithësuese dhe specifike gjeologo-minerare nga  institucionet minerare si bazë e fuqishme informacioni të dobishëm dhe i domosdoshëm për vendimmarrjen”. Ky objektiv realizohet nga SHGJSH, i cili eshte institucion buxhetor. 

Pika 1. ë) dhe f)  “Realizimi në vazhdimësi i funksioneve të mbikëqyrjes së shfrytëzimit racional e efektiv të pasurive minerale, monitorimit minerar dhe të fenomeneve të postshfrytëzimit, rritja e kontrollit për rehabilitimin minerar dhe sigurisë në punë, si dhe rritja e aftësisë shpëtuese në raste emergjencash.”,  dhe “Monitorimi i zonave minerare dhe rehabilitimi i mjedisit të minierave të shfrytëzuara dhe të  mbyllyra.”,realizohet nga AKBN, AKSEM.

Pika 1. g) , “Zhvillimi i bazës së të dhënave GIS dhe bashkëpunimi ndërmjet institucioneve minerare dhe me ato homologe europiane.”, ky objektiv realizohet nga AKBN, SHGJSH, MIE.

Pika 1. gj) , “Mbështetja dhe inkurajimi i përgatitjes së specialistëve të rinj për veprimtarinë minerare të aftë të përballen me sfidat e sektorit dhe zhvillimi i burimeve njerëzore në bashkërendim me universitetet dhe qendrat kërkimore të gjeoshkencave.”, ky objektiv realizohet nepermjet bashkepunimit me universitet nepermjet perfshirjes se studenteve si praktikant ne pjesen e administrates shteterore pergjegjese per veprimtarine minerare.

IX. RAPORTI I VLERËSIMIT TË ARDHURAVE DHE SHPENZIMEVE BUXHETORE

Zbatimi i projektvendimit nuk shoqërohet me shpenzime financiare për buxhetin e shtetit.
 MINISTRI

      Belinda Balluku
Relacion shpjegues për projektvendimin “Për miratimin e programit të veprimit 3-vjeçar, për vitet 2022 – 2024, në zbatim të strategjisë minerare”


